
KATONDA YAKOLA  
BULI KINTU! 



Katonda bwe Yakola,  
Adamu, omuntu eyasooka,  
          Adamu, yali aba mu  
               nnimiro Edeni ni  
                              mukyala  
                              we Eva. 



Baali abasangaavu  
beenebeene nga  
bagondera Katonda era  
               nga okuba ghaali  
                 kibanhoonha inho  
                              okutuusa  
                                olunaku  
                               lulala ... 



                 Agho omusota 
         gwabuuza Eva 
              guti.  “Katonda 
yabakoba ati mutalyanga biva ku 
    miti gyonagyona?” Eva  
           yagwiramu ati, 
          “Tughanga okulya 
          ku buli kibala … 



           … kyonakyona 
            okutoolaku kirala 
       kiti. Bwetulirya 
 oba okugemaku ku kibala ekyo 
       tuja kufa.  Agho omusota 
           gwamusekerera 
             guti, “Hiya! 
              Timuja kufa!” 



         “Muja 
 kufuuka ng’oti 

 ni Katonda.”  Eva 
 yeegomba ebibala eby’okumuti 

ogwo.  Yawulirisa omusota 
          kye gwakoba 
         era yaalya ku 
         kibala ekyo.  



Eva bwe yamala 
okudheemera Katonda, 
yaikirizisa ni  
Adamu yeena  
okukiryaku. 



Adamu yandibaire akobye 
ati, “Busa!  Tiidha 
kudheemera Kibono  
kya Katonda.” 



Adamu ni Eva bwebaayonoona,  
bombi baamanha nga bali madu. 



Baaja nga batunga ghalala  
amakaba ag’omutiini baakolamu 
endoobe beeghembaku era beegisa 
mu nsiko bave aghali Katonda. 



Eigulo eigulo nga kughoze    
  Katonda yaidha mu nimiro. 
    Nga aidhi Adamu ni Eva    
      kyebaali bakoze.  Adamu 
    yeegaanira ku Eva ati  
            naasobiiza. 



Eva yeegaanira ku musota.  
Katonda yaakoba ati, 
“Omusota gukolimiirwa.  
Omukazi aidha kuwuliranga  
        obulumi nga azaala  
        abaana.” 



“Adamu, kuba oyonoine, ensi  
 ekolimiirwa eidha kumerangaku 
  amawa n’ebindi ebifumita.  
    Oidha kufaabiikananga     
       ogezimulenga okufuna  
                emere eya buli 
                    lunaku.” 



Katonda yatoola Adamu  
ni Eva mu nimiro eyo 
enungi eyeewuunhisa. 



Olw’okuba baayonoona,  
baayawulibwa ku Katonda 
agaba obulamu. 



              Awo Katonda 
yaakola empiima ey’omuliro 
okubatangira balobe 
kwirayo kungira  
mu nimiro  
eyo. 



                Katonda 
yaakolera Adamu ni Eva 
ebivaalo eby’amawu.   
Amawu ago Katonda  
yagatoola  
gha? 



Ekiseera kyatuuka, Adamu ni Eva 
baazaala abaana.  Omuberi yali ni  
                  Kaini, era nga mulimi.   
                  Ow’okubiri yali  
                          ni Abeli  
                            nga oyo  
                            mwaayi. 



Lwali lulala Kaini yaaleetera Katonda 
ku iva nga ekirabo. 



Abeli yaaleeta edhindi ku ntaama 
dhe edhisingira irala obulungi nga  
                 ekirabo.  Katonda  
                     yaasiima  
                           ekirabo  
                            kya  
                           Abeli. 



Katonda tiyasiima kirabo kya Kaini.  
Kaini yasungughala inho.   
Aye Katonda yaakoba ati,  
“Bwokola ebituufu,  
toosiimibwe?” 



Obusungu bwa Kaini tibwakanga 
agho.  Nga ghabiseeghoku  
entangama, Kaini  
         yaalumba Abeli  
              mu nsiko –  
               yaamwita! 



Katonda yaayogera ni Kaini, 
yaamubuuza ati: “Muganda wo Abeli 
ali gha?”  Kaini yaamuguya  
ati, “Nze tiidhi.  Ninze  
akuuma muganda wange?” 



Katonda yaatoola ku Kaini obusobozi 
obwokuba omulimi nga amukangaivula.   
Yaamufuula omuntu 
atambulatambula eyo  
atyo. 



Kaini yaava mu maiso ga Musengwa.  
Yaafumbirwa owundi Ku  
baghala ba Adamu ni Eva.   
Baatandiika amaka. 



Ghaabita akaseera katono, 
abaidhukulu n’ebiidhukulu mpunda 
aba Kaini baidhuza ekibuga 
kyeyatandiikawo. 



Ebyo nga bikaali agho, N’endhu 
ya Adamu ni Eva yoona yaaja 
nga ekula mangu. 



Mu biseera ebyo, abantu 
baafunvughanga emyaka mingi  
inho okusinga bwekiri enaku  
 dhino. 



Sethi bweyazaalibwa, Eva yaakoba 
ati, “Katonda ampaire Sethi  
mu kifo ekyaali ekya Abeli.” 



Sethi yali musaadha atya Katonda 
eyamala emyaka 912 era  
yaazaala abaana kamala. 



  Mu nsi obubi bw’abantu 
bweyongeranga buli luse. 
Okutuusa ekiseera bwe 
kyatuuka, … 



   … Katonda naasalawo 
okuzikiriza abantu  
boonaboona n’ensolo  
n’enhonhi byonabyona.   



Katonda yeidhusa lwaki yakola 
omuntu. Aye ghaabaagho 
omusaadha mulala  
Katonda yeyasiima. 



 Omusaadha oyo yali ni Noa. Noa 
     yali mwidhukulu wa Sethi, 
       yali mutuufu era  
        aziraku    
      kinenezebwa. 



  Yatambulanga ni Katonda.  
   Yayegeresa ni batabane  
    abasatu okugonderenga  
              Katonda. 



  Agho Katonda yaategeka    
   okukozesa Noa mu nsambo 
     etali ya buliidho era  
                ey’endhawulo.  



Amainhama ag’okunakughala okw’omuntu 
 

Olufumo oluva mu Baibuli,  
e Kibono kya Katonda,  

 
Lwagaanibwa mu 

 
Amainhama 3-6 

“Okwinhongola omuntu ekibono kyo  
kimuleetera Obutangaavu.”   

Zabbuli 119:130 



Ghano ghe  
lukanga 



Olufumo olwomu Baibuli  
luno lutukobera ku Katonda waife  

omulungi owekitalo eyatukola era ayenda  
iwe omumanhe. 

 
Katonda aidhi nga tukola ebintu ebibi, Byayeta 
ekibi.  Ekibonerezo olw’okukola ebibi kufa, aye 

olw’okuba Katonda akugonza inho yasindika Yesu, 
mutabane omulala ati be dengedenge, okufiira ku 

musalaba abonerezebwe olwebibi byo.  Kabiri 
Yesu oyo yairamu okuba omulamu era yairayo 
ekaawe mu igulu!  Bwoikiriza mu Yesu oyo era 

noomusaba akusonighe ebibi byo, akikola!  Agho 
aja kwidha abenga mu iwe, era oidha kubanga 

mulamu mu ye ebyanda n’ebyanda. 



Bwoba ng’oikiriza nga ago  
n’amazima, koba Katonda oti: 

 Yesu Ow’ekitiisa, Ndhikiriza nga oli Katonda, 
era nga wafuuka omuntu okufiiririra ebibi 

byange, era nga buti kabiri oli mulamu.  Nkusaba 
oidhe mu bulamu bwange, onsonighe ebibi 

byange, mpange okufuna obulamu obuyaaka buti, 
era olunaku lulala lutuuke ndidhe mbenga niiwe 
ebyanda n’ebyanda.  Nhamba okukugonderanga, 
era mbenga omulamu kulwa iwe ng’omwanawo.  

Amiina. 
 

Somanga e Baibuli era oyogerenga ni  
Katonda buliidho!    Yoanne 3:16 

